
ONOR. IMHALLEF
JOSEPH R. MICALLEF

Seduta tas-27 ta' Mejju, 2010

Citazzjoni Numru. 1224/1997/1

Emanuel ZAMMIT bhala direttur fisem u fl-interess ta’
Springfield Company Limited

VS

Charles POLIDANO fiismu proprju u fisem u fl-interess ta’
Polidano Bros. Co. Limited u Cement Mix Co. Limited

[I-Qorti:

Rat |-Att tac-Citazzjoni mressaq fit-30 ta’ Mejju, 1997, li
bih u ghar-ragunijiet hemm imsemmija, |-attur nomine
talab li din il-Qorti (a) ssib lill-imharrkin jew lil min
minnhom responsabbli ghad-danni u t-telf ta’ qligh
img@arrin minnu u li ghad iridu jiggarrbu minnu minhabba
thassir ta’ prenotazzjonijiet ghal dik is-sena fil-lukanda

“Springfield” immexxija mill-kumpannija attrici,
trasferiment ghal lukandi ohrajn min-naha ta’ operaturi
turisti¢i ta’ persuni prenotati biex jogoghdu fl-imsemmija
lukanda, telf ta’ isem tajjeb tal-lukanda, kumpensi mhallsa
u li ghad iridu jithallsu minhabba d-dewmien zejjed fl-
ezekuzzjoni ta’ xoghlijiet, hsejjes ta’ ingenji mhaddma,
parkeggar ghal tul ta’ zmien jew ghal hinijiet qosra ta’
mezzi kbar quddiem u biswit il-lukanda, skomdu
minhabba trabijiet, sindakar tal-privatezza tar-residenti tal-
lukanda min-naha ta’ haddiema mqgabbda mill-imharrkin, u
hsarat fil-pixxina tal-lukanda, fost hwejjed ohra; (b)
tillikwida, jekk mehtieg billi tqabbad periti ghal dan il-ghan,
d-danni u t-telf ta’ gligh imgarrbin mill-kumpannija attrici
minhabba ¢-Cirkostanzi li ssemmew qabel; u (¢)
ttikkundanna lill-imharrkin jew lil min minnhom ihallsuh is-
somma hekk likwidata bhala danni. Talab ukoll I-ispejjez;

Rat in-Nota tal-E¢¢ezzjonijiet imressqa mill-imharrkin fid-
29 ta’ April, 1998, li biha lagghu ghat-talbiet attrici billi,
b’'mod preliminari, galu li l-imharrek Charles Polidano
personalment ma ghandu x’jagsam bl-ebda mod ma dak li
gara. Fil-mertu, lagghu wkoll billi galu li I-kumpannija
mharrka Cement Mix Limited hija s-sid tal-art fejn saru x-
xoghlijiet, li biex saru tqabbad Ritchie Micallef bhala
kuntrattur. Lanqgas il-kumpannija |-ohra mharrka Polidano
Brothers Limited ma kellha x'tagsam mal-bini tas-sit fejn
saru x-xoghlijiet li minnhom jilminta l-attur nomine. F’kull
kaz, qalu li huma ezercitaw jedd moghti lilhom ghall-
izvilupp tas-sit bis-sahha ta’ permessi mehtiega u fil-gies,
u ghalhekk ma jistghux jinzammu responsabbli ghall-
hsara m@arrba mill-attur nomine. Ghalqu billi galu li, bla
ebda stqarija ta’ htija, jqisu li d-danni reklamanti mill-
kumpannija attri¢i huma ezagerati I-izjed meta wiehed iqis
li, fdak il-waqt, I-istess lukanda kienet ghaddejja minn
process ta’ subbasta;

Rat id-degriet taghha (diversament presjeduta) tas-7 ta’
Mejju, 1998%, li bih tat ordni biex il-kumpannija attri¢i
tressaq il-provi taghha bil-mezz tal-affidavit fiz-zmien

! Pag. 18 tal-process

hemm imsemmi, liema zmien kien imtawwal b’degriet
iehor tas-16 ta’ Novembru, 1998;

Rat ix-xhieda mressqa mill-partijiet, maghduda dik bil-
mezz tal-affidavit;

Rat id-degriet taghha tat-2 ta’ Novembru, 2004, li bih u fuq
talba tal-avukati tal-partijiet, ordnat li t-trattazzjoni tal-
gheluq issir permezz ta’ Noti ta’ Osservazzjonijiet;

Rat in-Nota ta’ Sottomissjonijiet imressqa mill-attur
nomine fis-6 ta’ Jannar, 2005%;

Rat in-Nota ta’ Sottomissjonijiet imressqa mill-imharrkin fil-
31 ta’ Awissu, 2005°, bi twegiba ghal dik tal-attur nomine;

Rat |-atti kollha tal-kawza;

Rat id-degriet taghha tas-27 ta’ Ottubru, 2005, i bih halliet
il-kawza ghas-sentenza;

Ikkunsidrat:

llli din hija azzjoni ghal danni minhabba xoghlijiet li saru
f'fond ta’ terzi li jmiss mal-gid tal-attur nomine. Huwa jghid
li minhabba xoghlijiet li I-imharrkin, jew min minnhom,
ghamlu f’sit li jmiss mal-lukanda mmexxija mill-kumpannija
attri¢i, u d-dewmien u t-tul taz-zmien li damu ghaddejjin
tali xoghlijiet, l-istess kumpannija attrici garrbet telf kbir.
Dan it-telf kien jikonsisti ftelf ta’ prenotazzjonijiet ghal-
lukanda, tnehhija ta’ residenti mil-lukanda minhabba I-
inkonvenjent tal-istorbjijiet u trabijiet, telf tal-isem tajjeb tal-
lukanda mal-agenti tal-ivvjaggar, I-ghoti ta’ fastidju lir-
residenti tal-lukanda min-naha tal-haddiema, hsara fil-
pixxina tal-lukanda u t-thollija ta’ ingenji u attrezzi quddiem
il-lukanda u parkeggar tal-istess;

2 Pagg. 213A sa 224 tal-process
% Pagg. 230 — 7 tal-process

lIli ghal din l-azzjoni I-imharrkin (aktar ’il quddiem imsejhin
“‘PBCM”) laqghu billi qalu i I-imharrek Charles Polidano
personalment ma ghandu x’jagsam bl-ebda mod ma dak i
gara. Fil-mertu, lagghu wkoll billi galu li I-kumpannija
mharrka Cement Mix Limited hija s-sid tal-art fejn saru x-
xoghlijiet, li biex saru tqgabbad Ritchie Micallef bhala
kuntrattur. Lanqgas il-kumpannija |-ohra mharrka Polidano
Brothers Limited ma kellha x'tagsam mal-bini tas-sit fejn
saru x-xoghlijiet li minnhom jilminta Il-attur nomine. F’kull
kaz, qalu li huma ezercitaw jedd moghti lilhom ghall-
izvilupp tas-sit bis-sahha ta’ permessi mehtiega u fil-gies,
u ghalhekk ma jistghux jinzammu responsabbli ghall-
hsara m@arrba mill-attur nomine. Ghalqu billi galu li, bla
ebda stqarija ta’ htija, jqisu li d-danni reklamanti mill-
kumpannija attri¢i huma ezagerati I-izjed meta wiehed iqgis
li, fdak il-waqt, l-istess lukanda kienet ghaddejja minn
process ta’ subbasta;

i mill-fatti li johorgu mill-atti jirrizulta li I-kumpannija attrici
(aktar ’il quddiem imsejha “SCL”) tmexxi lukanda bl-isem
ta’ “Springfield Hotel”, fi Triq il-Pijunieri, Bugibba, limiti ta’
San Pawl il-Bahar. ll-lukanda fethet il-bibien taghha u
bdiet tilga’ n-nies fnofs Mejju tal-1995*. It-tmexxija tal-
lukanda kienet I-attivita’ wahdanija ta’ SCL f'dak iz-zmien®.
Meta fethet il-lukanda, l-art ta’ hdejha kienet ghadha
battala u minghajr I-ebda zvilupp fugha;

lIli ghall-habta ta’ nofs Marzu tal-1996, ntrama tower crane
fit-triq quddiem is-sit ta’ hdejn il-lukanda®. SCL ressqet
ilment miktub mal-Pulizija fl-24 ta’ Mejju, 1996’. Fil-bidu
ta’ Gunju, 1996, PBCM bdew jaghmlu xoghlijiet fis-sit ta’
biswit il-lukanda mmexxija minn SCL. Ghall-ewwel saru xi
xoghlijiet ta’ tgattigh ta’ blat u thammil ta’ materjal.  Ix-
xoghol fis-sit kien jikkonsisti fbinja ta’ kumpless
kummercjali ta’ ¢inema li ssemma “Empire Cinema”.
Matul iz-zmien li kien ghadde;j il-bini, SCL kitbet lill-Pulizija
biex titlobhom jiehdu passi kontra PBCM®. Fl-istess

* Xhieda ta’ Alan Portelli 4.1.1999, fpag. 24 tal-process

® Xhieda ta’ Anatole Baldacchino 14.10.2003, fpag. 152 tal-process
® Dokti “JMS3” sa “JMS6”, fpag. 55 tal-process

’ Pag. 83 tal-process

® Dok “AL1”, Ppagg. 64 sa 71 u 78 sa 82 tal-process

zmien, SCL ir¢eviet awvizi® minn agenziji tal-ivvjaggar i
maghhom kellha ftehim li jibghatulha nies biex joqoghdu
filllukanda taghha, li, minhabba x-xoghlijiet li kienu
ghaddejjin fil-fond fil-grib, kienu qeghdin ihassru |-
prenotazzjonijiet u jakkomodaw lit-turisti band’ohra®™. Ix-
xoghol tal-binja tas-sit dam sejjer madwar tmintax-il
xahar';

llli lejn tmiem l-istagun tas-sajf tal-1996, SCL temmet I-
impieg tal-haddiema kollha taghha ghajr ghal wiehed®?,
minhabba li I-ghadd ta’ nies li kienu geghdin jogoghdu fil-
lukanda waqga’. Qabel ma nbdew ix-xoghlijiet, SCL kienet
thaddem il fug minn erbghin ruh fil-lukanda®?;

lli fMejju tal-1997 infethet din il-kawza. Ix-xoghlijiet
intemmu fDicembru tal-1997** u x-xoghol fil-lukanda rega’
beda jistejger' u ghalkemm ghal xi Zmien SCL irregistrat
telf gawwi, lejn 1-2001 bdiet tirregistra gligh*®;

llli I-konsiderazzjonijiet ta’ natura leqgali li I-Qorti jehtigilha
taghmel jintrabtu sfig man-natura essenzjali tal-azzjoni
attri¢i li hija wahda ghal risar¢iment ta’ dannu mdarrab
marbut max-xilja li I-imharrkin, jew min minnhom, jahtu
ghal dan id-dannu. Il-parametri ta’ azzjoni mibnija fuq il-
htija akwiljana huma mfasslin mil-ligi nfisha. L-ghajn
ewlenija li ssejjes ir-responsabbilta’ civili tohrog minn
imgiba li wiehed jislitha minn dolo jew kolpa’;

llli dwar il-kwestjoni tar-responsabbilta’ ghal dak li
sehh, huwa principju stabilit li kull persuna twiegeb ghall-
hsara li tigri bi htijietha'®, u li jitgies fi htija kull min,
f'ghamilu, ma juzax il-prudenza, ghaqgal u hsieb ta’ missier
tajjeb tal-familja’®. B’mod partikolari, kull min, bil-hsieb jew

° Dokti “1” sa “4”, fpagg. 5 sa 10 tal-process

19 Xhieda ta’ Ray Azzopardi 12.6.2000, fpag. 90 tal-process

! Xhieda ta’ Emidio Vella 27.6.2001, fpag. 115 tal-process

!2 Xhieda ta’ Lawrence Caruana 4.1.1999, fpag. 30 tal-process

'3 Xhieda ta’ Alan Portelli, fpag. 24 tal-process

4 Xhieda ta’ Emmanuel Zammit 4.1.1999, fpag. 28 tal-process

!5 Xhieda ta’ Joan Zammit 28.6.1999, fpag. 43 tal-process

' Ara Dokti “AB1” sa “AB4”, fpagg. 158, 161, 170, 173, 182, 185, 194 u 197 tal-
rocess

" P.A. PS 3.10.2003 fil-kawza fl-ismijiet Michael D’Amato noe vs Filomena

Spiteri et

% Art. 1031 tal-Kap 16

9 Art. 1032(1) tal-Kap 16

minghajr hsieb |i jaghmel hsara, ghax ikun irid jew
b’nugqas ta’ ghaqgal, ta’ prudenza jew ta’ hsieb, jaghmel
jew jonqos li jaghmel xi haga li biha jikser xi dmir impost
mil-ligi, huwa obbligat li jaghmel tajjeb ghall-hsara Ii tigri
minhabba fhekk®®. Madankollu, hsara li ssehh b’ac¢cident
jew b’forza magguri jbatiha dak li fuq hwejgu tigri I-hsara,
sakemm il-ligi ma tghidx mod iehor?;

i bil-frazi “dmir impost mil-ligi” wiehed ghandu jifhem kull
ghamla ta’ ksur jew trasgressjoni ta’ xi dover li I-ligi
tgieghed fuq persuna partikolari fxi ¢irkostanza
partikolari?, u dan taht il-massima qui non facit quod
facere debet videtur facere adversus ea quae non fecit.
Bilkemm ghandu ghalfejn jinghad li b’ligi hawn wiehed ma
jifthimx biss il-ligi c¢ivili, imma wkoll kull att legislativ li
ghandu s-sahha ta’ ligi;

llli fil-kaz fejn persuna tallega li tkun garrbet hsara
minhabba I-ghamil jew I-omissjoni tal-parti I-ohra, jehtieg li
min jallega li garrab dannu jipprova kemm Il-att jew I-
omissjoni tal-persuna mixlija bir-responsabbilta’ ta’ dak I-
ghamil jew ta’ dik I-omissjoni, u kif ukoll li d-danni mgarrba
huma I-effett konsekwenzjali ta’ dak I-ghamil jew ta’ dik I-
omissjoni®.  Fil-kaz tal-lum, fir-rigward tal-kwestjoni tar-
responsabbilta’ huwa mehtieg li jintwera li I-attur nomine
garrab il-hsarat li minnhom jilminta u kif ukoll jehtieg li
jintwera li dik il-hsara kienet htija ta’ PBCM;

lIli SCL tressaq ghadd ta’ ¢irkostanzi li tindikahom bhala I-
irjus tad-dannu mg@arrab minnha. Ghalkemm fl-Att tac¢-
Citazzjoni tirreferi ghal hsarat fil-post (tissemma hsara fil-
pixxina tal-lukanda) baqghet ma ressqet |-ebda provi dwar
dan. Prova ta’ hsarat trid issir b’xhieda teknika jew
fattwali li turi sewwa fejn u kif sehhet il-hsara fil-proprjeta’
tal-parti mgarrba. Zgur li hsara ta’ din |-ghamla ma
tintweriex bid-dokumentazzjoni tal-accounts. Ghalhekk, il-
Qorti sejra tqis |-ilmenti tad-dannu m@arrab minn SCL fuq
il-kawzali ta’ telf ta’ negozju u molestja;

2 Art. 1033 tal-Kap 16

2 Art. 1029 tal-Kap 16

2 App Civ. 30.6.1997 fil-kawza fl-ismijiet Micallef vs Bondin (Kollez. Vol:
LXXXL.ii.582) ) ]

2 App. Civ. Inf. 23.6.2004 fil-kawza fl-ismijiet Govanni Vella et vs Michael Cilia

[lli mill-provi mressqa jirrizulta li I-lukanda mhaddma minn
SCL bdiet tilga’ n-nies fMejju tal-1995. Fl-ewwel sena
taghha, gabdet c¢ertu ritmu. Minhabba I-investiment i
kienet ghamlet, kellha wkoll ¢erti mpenji finanzjariji
gawwija mal-bank li taha facilita’ bankarja sostanzjali.
Mill-atti johrog bhala prova mhux kontradetta li, minkejja z-
zmien qasir li kienet ilha mhaddma, I-lukanda laqghet fiha
| fug minn hamsa u ghoxrin elf ruh fl-ewwel sena u kwart
tal-hidma taghha, ghalkemm ma tressqget |-ebda prova li
mgar tindika kemm-il persuna I-lukanda setghet
takkomoda fhin wiehed jew kemm-il kamra ghandha.
Dawn il-provi kienu jagghu fuq SCL,;

[lli min-naha l-ohra, tressqu provi tajbin bizzejjed li matul
iz-zmien li kien ghaddej ix-xoghol fuq is-sit ta’ PBCM, jekk
mhux ukoll sa minn meta ntrama t-tower crane sewwasew
mal-fa¢c¢ata tal-lukanda ta’ SCL, I-ghadd ta’ mistednin fl-

imsemmija lukanda beda jonqos. Hemm provi — li PBCM
ma waqqgghetx imma ippruvat ixxejjen bhala mhux ta’ min
joqghod fughom - li sahansitra xi agenti li kellhom

arrangamenti ma’ SCL biex jibghatu t-turisti fil-lukanda
taghha, qatghuha li sakemm ikunu ghadhom ghaddejjin
ix-xoghlijiet, ma kinux se’ jibghatu nies hemmhekk. II-
Qorti tgis li dawn il-fatti jispjegaw it-telf jew nuqqas ta’ dhul
registrat fl-attivita’ kummer¢jali tal-lukanda. Tqis ukoll i
huma I|-kawza ta’ tali telf. Dan jinsab konfermat ukoll mis-
sejbiet tal-accountant imgabbad minn SCL, anke meta
kien kontro-ezaminat b’éerta gawwa?*;

lIli, b’Zieda ma’ dan, issib li x-xoghlijiet kienu geghdin isiru
minn PBCM u kienu I|-kawza diretta tal-effetti ta’ telf li
garrbet SCL. SCL issejjah dawn ix-xoghlijiet bhala d-
“‘danno ingiusto” u tghid li dawn huma hekk ghaliex setghu
ma sehhewx li kieku ma kienx ghar-rieda stinata ta’ PBCM
li ma tat |-ebda kaz tal-ilmenti taghha. Hija taghti bosta
ragunijiet ghaliex dan hu hekk®. Hija tghid li t-tower crane
ma messux intrama fit-trig sewwasew quddiem il-fac¢ata
tal-lukanda taghha (il-provi juru li t-tower crane twaqqgaf fit-
trig u mhux fis-sit fejn sar il-bini), l-ingeniji kienu jitwaqqfu

4 Xhieda ta’ Anatole Baldacchino fpagg. 153 u 210 tal-process
% Ara pagg. 219 sa 221 tal-process

quddiem id-dahla tal-lukanda meta kien hemm triq
wiesgha bizzejjed biex setghu jitwaqqfu aktar ’il boghod, |-
iimenti li kienu jsiru minnha mal-Pulizija ma kinux
jinghataw widen mill-imharrkin, ma kienx xieraq li x-
xoghlijiet fuq is-sit jibdew minn kmieni filghodu u langas
ma kienx xieraq li bdew hu u diehel I-istagun tas-sajf meta
I-ghadd ta’ turisti u l-attivita’ turistika tkun fl-aqwa taghha;

[lli, mill-banda l|-ohra, matul iz-zmien li kienet miexja I-
kawza, irrizulta li I-lukanda baqghet titmexxa minn SCL u,
sa minn ¢ertu zmien wara li ntemmu x-xoghlijiet fis-sit ta’
PBCM, kienet regghet bdiet tirranka. 1zda |-provi mressqa
minn SCL innifisha juru li tali titjib ma jogrobx wisq lejn il-
livell ta’ attivita’ li tghid li kienet ghaddejja bih fl-ewwel
xhur tal-hidma taghha qabel bdew ix-xoghlijiet minn
PBCM. Kemm hu hekk, sa erba’ snin wara li ntemmu x-
xoghlijiet, [-management accounts juru Ili I-lukanda
baqghet thaddem medja ta’ zewg (2) persuni biss?®;

[lli, min-naha taghhom, PBCM jishqu li kulma ghamlu kien
li ngdew mill-jedd taghhom fil-gies li jmiss u ghalhekk ma
jwegbux ghall-hsara li setghet grat b’dak l-uzu?’. Huma
jishqu li mhux kull fatt li joholq dannu jnissel |-obbligu tar-
risarciment, ghaliex biex ikun hemm tali obbligu jrid
jintwera ksur ta’ dmir guridiku impost fuq l-oggett tal-
azzjoni. Maghqud ma’ dan l|-element, imbaghad, il-parti
mg@arrba trid turi li I-ghamil kien maghmul b’attteggament
ta’ traskuragni, imprudenza jew nuqqgas ta’ hila min-naha
ta’ min ikun wettaq dak I-ghamil;

lli huma jishqu li gatt ma ghamlu xejn i seta’ ta lil SCL il-
jedd li titlobhom jaghmlu tajjeb ghall-hsarat li tilminta
minnhom. Huam jghidu li x-xoghol kollu kien imhares bil-
permessi minghand [-awtoritajiet kompetenti, i kellhom
licenza ghall-armar tal-ingenji u li hadmu dejjem bl-agwa
metodi tekni¢i disponibbli. Itennu li d-danni reklamati
minn SCL huma irreali u minghajr bazi fil-fatt. F’kull kaz,
jinsistu li fit-twettiq tal-bini tal-progett ma ghamlu xejn i
jmur lil hinn minn dak li normalment isehh f'sit li jkun
gieghed jinbena;

% Ara pagg. 161, 173 u 197 tal-process
2 Art. 1030 tal-Kap 16

llli 1-Qorti ssib li SCL tassew ma wrietx li kien gieghed
jinhalaq dannu mill-mod kif saru x-xoghlijiet infushom u
kemm hu hekk tghid li hija ma kinitx kontra li jsir tali
xoghol. Langas ma tikkontesta I-fatt li x-xoghlijiet ma
kinux koperti bil-permessi mehtieda jew li ma sarux skond
tali permessi. Kif inghad, il-bazi tal-ilment tal-azzjoni
attri¢i johrog minn atteggamenti ta” PBCM hu u ghaddej
ix-xoghol, u ghaliex tqis li |-ghoti ta’ permess minn
awtorita’ ma jissarrafx flicenza li wiehed jaghmel li jrid?;

lIli f'dan il-waqt, ghalhekk, il-Qorti jidhrilha li jkun xieraq li
tqis il-kwestjoni tal-hsara pretiza minn SCL fid-dawl tal-
molestja u ksur ta’ bonvicinat;

llli I-ligi taghraf li sid ta’ haga jista’ jgawdiha u jaghmel
minnha bil-mod I|-aktar assolut, basta li ma jaghmel biha I-
ebda haga li tmur kontra I-igi*®. Huwa maghruf ukoll |i
dak is-sid jista’, b’gadi ta’ I-imsemmi jedd, jaghmel fi
hwejgu t-tibdiliet li jidhirlu ta’ siwi u konvenjenza ghalih,
ukoll jekk b’dan il-mod jkun gieghed i¢ahhad lill-gar tieghu
minn xi vantagg li dan seta’ kellu, sakemm dak il-bdil ma
johlogx molestja lil dak il-gar’®. Fuq kollox, biex il-gar
ikollu I-jedd iressaq ilment ghal dawk it-tibdiliet, dik il-
molestja trid tkun wahda gravi u mhux facilment
tollerabbli**. Element iehor i jittiehed b’konsiderazzjoni
huwa dak tal-anterjorita’ tal-pussess*?;

llli kwestjonijiet dwar molestja jinbnew fuq apprezzament
ta’ fatt li jitolbu li min ikun imsejjah biex jagta’ I-kwestjoni
jaghmel stharrig mibni kemm fuq il-principji generali tad-
dritt u kif ukoll dagstant iehor mibni fuq il-‘bon sens fil-
kwadru tal-inter-relazzjonijiet bejn il-vicini, I-gharfien ta’ dik
il-psikologija li ttendi biex tezagera r-reazzjonijiet, u I-
kapacita’ li tinstilet il-vera raguni mill-pika”*®. Fuq Kkollox,

% App. Civ. 19.2.1962 fil-kawza fl-ismijiet Sacco et noe vs Bonniéi (Kollez. Vol:
XLVLi.79)

2 Art. 320 tal-Kap 16

% App. Civ. 28.2.1997 fil-kawza fl-ismijiet Louis Chetcuti vs Francis Agius
gmhix pubblikata)

t App. Civ. 7.10.1996 fil-kawza fl-ismijiet Emanuel Abela vs Sebastian
Zammit (mhix pubblikata)

2 App. Civ. 11.5.1988 fil-kawza fl-ismijiet Maria Lina Manfre’ et vs Fay Spiteri
gmhix pubblikata)

% P.A. PS 24.11.2004 fil-kawza fl-ismijiet Maria Baldacchino vs Edwin Pace

tajjeb li wiehed izomm quddiem ghajnejh i [-uzu ta’ dritt
jista’ jinbidel fabbuz “mhux biss meta s-sid fizikament
jidhol fl-art ta’ haddiehor, izda f'kazijiet ohra ta’ immissio in
alienum b’'mezzi li, ghalkemm ma jidhrux jew ma
jintmissux, xorta jinhassu. Hsejjes, shana, trabijiet u
dhahen ukoll jistghu, jekk ma jkunux ‘fil-gies li jmiss’,
jitgiesu bhala invazjonijiet ille¢iti tal-proprjeta’ ta’
haddiehor u ghalhekk il-hsara li jaghmlu tkun damnum

iniuria datum”3*:

llli aspett iehor li generalment johrod fkull kwestjoni li
tolgot I-element tal-inkonvenjent hija dik dwar il-grad ta’
tolleranza ghall-haga jew ghall-ghamil |i jkun gieghed
jiggenera d-dannu. Dejjem hija mistogsija iebsa dik i
tipprova twiegeb Xx’inhu tollerabbli u xX’mhuwiex, u dan
mhux l-angas minhabba l|-aspett soggettiv tal-persuna li
tressaq l-iiment®®. Bosta drabi, I-kejl biex wiehed igis jekk
inkonvenjent huwiex wiehed |li ma jistax ikun
ragonevolment tollerat huwa determinat mic-cCirkostanzi
konkreti tal-kaz, imma jista’ jinstilet minn hsara jew dannu
ghas-sahha ta’ dak li jkun® jew li thalli lill-persuna mikxufa
ghal periklu kontinwu®’;

llli  fid-dawl tal-konsiderazzjonijiet kollha hawn fuq
imsemmija u mqgabblin mal-fatti rizultanti, 1-Qorti ssib i
SCL kienet suggetta ghal molestja fit-tgawdija taghha
minhabba u matul iz-zmien li kienu ghaddejjin ix-xoghlijiet
minn PBCW u li din il-molestja kienet wahda gravi u mhux
tollerabbli.  Din il-gravita’ tohrog ukoll mill-fatt i |-
inkonvenjent halla |-effetti tieghu fuq it-terzi, u ghalhekk lil
hinn mill-grad ta’ tolleranza ta’ SCL innifisha. Dawk |-
effetti jissarrfu f'telf dirett imgarrab minn SCL. Tasal ghall-
fehma wkoll li I-atteggament ta’ PBCM kien wiehed li gab
hsara lil SCL li setghet kienet imnaqqgsa bl-uzu ta’ aktar

¥ P.A. GCD 20.10.2006 fil-kawza fl-ismijiet Alfred Anastasi et vs Lombard
Bank Malta p.l.c. (konfermata mill-Qorti tal-Appell, hlief ghal bidla ta’ dettal, fid-
9.1.2009) .

% App. Civ. 10.4.1989 fil-kawza fl-ismijiet Ganni Mifsud et vs Joseph Falzon
gmhix pubblikata)

® Mag. Gh. AE 28.6.2007 fil-kawza fl-ismijiet Graziella Catuogno pro et noe vs
George Xuereb (trobbija ta’ bhejjem fpassagg li jmiss ma’ dar abitata)

% Mag. Gh. AE 29.2.2008 fil-kawza fl-ismijiet Raymond Vella et vs Emmanuel
Buttigieg et noe (appellata) (dwar hazna ta’ cilindri tal-gass magenb djar ta’
abitazzjoni)

ghagal u prudenza, kif imsemmi minn SCL innifisha fis-
sottomissjonijiet taghha;

llli, wara li gieset b’reqqga I-fatti rizultanti I-aktar rilevanti, il-
Qorti tasal ghall-fehma Ii |-ewwel talba attrici hija
misthoqgga u sejra tilgaghha;

llli dwar it-tieni u t-tielet talbiet attrici, dawn jirrigwardaw
ir-rimedju effettiv li I-attur nomine gieghed jitlob fdin I-
azzjoni. SCL gqieghda titlob il-likwidazzjoni tad-danni
mg@arrbin minhabba x-xoghlijiet mibdija u mnedija minn
PBCM fl-art taghha biswit dik tal-kumpannija attrici.
M’'ghandux ikun hemm dubju li hemm dritt ta’ kumpens
ghal danni naxxenti minn telf ta’ qligh ukoll fejn ix-
xoghlijiet (ghalkemm minnhom infushom ma jkunux
attivita’ illegali) igibu maghhom inkonvenjent ta’ natura
finanzjarja lill-girien®®;

lIli SCL tghid li hija garrbet danni kbar u, fid-Dikjarazzjoni
mahlufa flimkien mal-Att ta¢-Citazzjoni ssemmi telf ta’ 'l
fug minn mitejn u ghoxrin elf lira Maltin (Lm 220,000).
SCL weghdet Ii tali allegazzjoni kellha tipprovaha ahjar
waqt il-kawza. ll-prova li ressqet kienet tikkonsisti f'sett ta’
management accounts u audited accounts marbutin mat-
tmexxija tal-kumpannija attrici. ~PBCM jghidu |i ma
tressqux provi tajbin biex tassew juru xkien it-telf
imgarrab minn SCL u ghalhekk m’hemmx elementi tajbin
bizzejjed li fughom il-Qorti tista’ timxi biex tillikwida d-
danni mitluba;

llli 1-Qorti tagbel ma’ PBMC li SCL ma wettgitx b’mod
xieraq l-allegazzjoni taghha li tipprova kif imiss [-ammont
ta’ danni minnha allegati. Ukoll jekk wiehed kellu jogghod
fug l-imsemmija accounts, kien ikun tassew difficli kif
wiehed jista’ jasal ghas-somma pretiza minn SCL.
Wiehed ma jridx jinsa li x-xoghlijiet ta© PBCM damu
medda ta’ tmintax-il xahar u li, matul dak iz-zmien, il-
lukanda xorta wahda m’ghalqitx il-bibien taghha. Ma’ dan,
wiehed irid iqis ukoll li, sa zmien konsiderevoli wara li x-

% App. Civ. 9.1.2009 fil-kawza fl-ismijiet Joanna Briffa vs  Spinola
Development Company Limited
% Li jgibu € 512,462 fi flus tal-lum

xoghlijiet intemmu, il-kummer¢ fil-lukanda baga’ ma
lahagx xi livelli straordinarji, u dan minkejja i |-
inkonvenjent mahlug mix-xoghlijiet ma kienx izjed fattur li
jikkawza Imenti. Fit-tielet lok, filwaqgt li huwa minnu i I-
hsara li garrbet SCL ma setghetx tfiq mill-ewwel minnufih
kif intemmu x-xoghlijiet (ladarba n-negozju ta’ tmexxija ta’
lukanda jahdem fuq il-kuntratti u I-prenotazzjonijiet Ii jsiru
minn qabel), I-provi attri¢i nfushom*® (biex ma jinghadx
ukoll I-istess sottomissjonijiet taghhom) jindikaw li n-
nuggas ta' attivita’® kummercjali fil-lukanda kienet

kundizzjonata wkoll minn xoghlijiet ohrajn li nbdew
finhawi qrib il-lukanda minn terzi wara li ntemmu x-
xoghlijiet ta® PBCW u mix-xejriet ekonomici |i gabu

maghhom bidliet fl-ghadd ta’ turisti li jigu Malta ghall-
btajjel taghhom. Dawn il-fatturi ma jistghux jitghabbew fuq
spallejn PBCW,

[lli wara li I-Qorti hadmet i¢-cCifri disponibbli, hadet gies tac-
cirkostanzi kollha msemmija u ta’ kriterji xierqa mhaddma
mill-Qrati taghna féirkostanzi li jixxiebhu*', tasal biex
tillikwida d-dannu li ghandu jithallas lil SCL fis-somma ta’
erbgha u sittin elf u disa’ mija u tnax-il euro (€64,912)*;

lIli ghalhekk b’tali likwidazzjoni sejra tipprovdi biex tilga’ t-
tieni talba attrici;

llli dwar it-tielet talba attri¢i jixraq li I-Qorti tgis [-ewwel
zewg eccezzjonijiet tal-imharrkin.  Fl-ewwel wahda
minnhom, |-imharrek Charles Polidano jghid li ma kellu I-
ebda relazzjoni guridika mal-kumpannija attrici u lanqas
kellu x'jagsam b’xi mod personalment mal-hsara pretiza
minnha. [l-Qorti ssib li din |-e¢¢ezzjoni hija misthoqqa.
SCL ma gabet l|-ebda prova biex tirbot lill-imharrek
personalment mal-grajjiet li taw lok ghal din il-kawza.
Ghamlet xi  allegazzjonijiet matul in-Nota ta’
Sottomissjonijiet taghha, imma dawn ma jinsabux
imsahha b’xi provi fl-atti tal-kawza;

“ per ezempju, xhieda ta’ Joan Zammit 28.6.1999, fpagg. 42 — 3 tal-process

! Ara, per ezempju, P.A. TM 16.1.2003 fil-kawza fl-ismijiet Fiorino d’Oro Co
Ltd vs Direttur tat-Toroq (konfermata fl-Appell fis-16.2.2006)

2 € 9628.98 - €4820.65]x 0.75 x 18 = € 64,912

lIi ghalhekk, I-ewwel ec¢cezzjoni tal-imharrkin dwar
Charles Polidano fil-kwalita’ personali tieghu sejra
tintlaga’;

llli dwar it-tieni ecéezzjoni, I-kumpanniji mharrkin jittentaw
ifarfru minn fughom kull sura ta’ responsabbilta’ ghal dak li
garrbet SCL. Tal-ewwel — jigifieri Polidano Brothers
Limited — billi tghid li hija biss sid l-art li fugha saru x-
xoghlijiet; filwaqt i tat-tieni — Cement Mix Limited — tghid li
x-xoghlijiet saru minn kuntrattur iehor li m’huwiex fil-
kawza;

llli din I-ec¢ezzjoni m’hijiex tajba. ll-fatt li I-kumpannija
mharrka hija biss sid il-post fejn saru x-xoghlijiet, ma
jnehhix minn fugha I-ko-responsabbilta’ taghha ghal dak |i
sehnh. Ma hemm l-ebda dubju li dik il-kumpannija kienet
taf bi u kienet trid li |-progett tal-binja tal-kumpless ta’
¢cinema kien qieghed jittella® fug hwejjigha u kellha
aspettativi li dak il-progett kapitali kien se’ jkun ta’ fejda
ghaliha meta jitlesta. L-istess jinghad dwar il-kumpannija
mharrka |-ohra, ghaliex huwa maghruf li r-responsabbilta’
ghal dak li jigri ma titwarrabx semplicement billi wiehed
jipprova jinsatar wara I-hidma ta’ kuntrattur appaltat. Fuq
kollox, l-allegazzjoni taz-zewg kumpanniji mharrka
titwaqgqa’ mill-provi mressga  minnhom stess,
partikolarment mix-xhieda ta’ Anthony Polidano® li stqarr
bla tlaglig Ii huwa kien il-foreman inkarigat mill-progett sa
mill-bidu u li dan kien imgabbad miz-zewg kumpanniji
mharrkin. L-istess jinghad ghall-foremen I-ohrajn, li Ikoll
huma impjegati mal-kumpanniji mharrkin**;

lIli ghalhekk it-tieni e¢cezzjoni m’hijiex sejra tintlaga’;

Ghal dawn ir-radunijiet, il-Qorti geghda taqta’ u tiddeciedi
I-kawza billi:

Tilga’ l-ewwel eccezzjoni preliminari u tehles lill-
imharrek Charles Polidano fil-kwalita’ tieghu personali milli
jibga’ fil-kawza, bi spejjez ghall-kumpannija attrici;

“ Pag. 101 tal-process .
* Xhieda ta’ Emidio Vella u Mario Zammit 27.6.2001, fpagg. 110 u 121 tal-
process

Tilga’ lI-ewwel talba attri¢i, u ssib li I-kumpannija attrici
garrbet hsara tul iz-zmien li I-kumpanniji mharrkin kienu
geghdin iwettqu xoghlijiet ta’ zvilupp ta’ sit biswit il-
lukanda mmexxija mill-istess kumpannija attrici, u li I-
istess kumpanniji mharrkin iridu flimkien iwiegbu ghal tali
hsara, konsistenti ftelf ta’ dhul u ta’ gligh;

Tilqa’ t-tieni talba attri¢i u tillikwida d-danni mgarrbin
mill-kumpannija attri¢i fis-somma ta’ erbgha u sittin elf u
disa’ mija u tnax-il euro (€64,912);

Tilqa’ t-tielet talba attri¢i billi tikkundanna lill-kumpanniji
mharrkin, flimkien u solidalment bejniethom, ihallsu lill-
kumpannija attri¢i s-somma ta’ erbgha u sittin elf u disa’
mija u tnax-il euro (€ 64,912) bhala danni likwidati,
flimkien mal-imghaxijiet legali fuq I-imsemmija somma
b’sehh mil-lum sal-jum effettiv; u

Tordna li |-ispejjez tal-kawza jithallsu mill-kumpanniji
mharrkin, hlief dawk tal-imharrek Charles Polidano
personalment, li ghandha thallashom il-kumpannija attrici.

Moqrija

< Sentenza Finali >

